
ᓄᓇᕗᑦ ᒐᕙᒪᒃᑯᑦ ᐱᓕᕆᔪᒪᓪᓚᑦᑖᖅᐳᑦ 
ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᓕᖁᓪᓗᒍ 
ᒐᕙᒪᒃᑯᓐᓂ. ᑕᒪᓐᓇ ᑲᔪᓯᑎᓐᓂᐊᖅᐸᑦ 
ᐃᓱᒪᒃᓴᖅᓯᐅᑦᑎᐊᖅᓯᒪᓗᓂ 
ᐱᕙᒌᔭᕆᐊᖃᕐᓂᐊᖅᐳᖅ, ᐱᓇᔪᐃᓐᓇᕐᓗᓂ, 
ᐱᓕᕆᖃᑎᖃᕐᓗᓂᓗ ᐊᔾᔨᒌᙱᑦᑐᓂᒃ 
ᐱᓕᕆᕝᕕᒋᔭᐅᔪᓂᒃ ᐱᖃᖃᑕᐅᔪᓂᒡᓗ. 
ᓈᒪᔪᓂᑦ ᖃᓄᖅᑑᕈᑎᒃᓴᓄᑦ ᐸᕐᓇᐅᑎ, 
ᐃᓚᒋᔭᐅᓪᓗᑎᒃ ᓯᕗᓪᓕᐅᑎᔭᕆᐊᓖᑦ, 
ᑎᑭᑕᐅᓇᓱᒃᑐᑦ, ᐊᒻᒪ ᐱᓕᕆᐊᒃᓴᑦ, 
ᐋᖅᑭᒃᑕᐅᓯᒪᕗᑦ ᐃᑲᔫᑕᐅᓇᓱᒃᖢᑎᒃ 
ᑖᒃᑯᓄᖓ ᐱᓇᔪᒃᑕᐅᔪᓄᑦ.  

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ 
ᐸᕐᓇᐅᑦ ᐱᔾᔪᑎᖃᖅᐳᖅ ᑕᒪᐃᓐᓂᒃ 
ᖁᕝᕙᓯᖕᓂᖏᓐᓂᒃ ᐃᓄᒃᑐᑦ 
ᐃᓕᓐᓂᐊᖅᑕᐅᕙᒃᑐᓂᑦ ᓄᓇᕗᑦ 
ᒐᕙᒪᒃᑯᓐᓂ. ᐃᖅᑲᓇᐃᔭᖅᑎᕗᑦ 
ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᓂᑦ, 
ᐱᓕᕆᔾᔪᑎᓂᑦ, ᐃᑲᔫᑎᓂᑦ, 
ᐃᑲᔪᖅᑐᐃᔾᔪᑎᓂᓪᓗ ᐱᖃᖅᑎᑦᑎᐊᕐᓗᒋᑦ 
ᐱᔭᕆᐊᖃᖅᑕᖏᓐᓂ ᐃᖅᑲᓇᐃᔭᖅᑎᓪᓗᒋᑦ 
ᐱᔨᑦᑎᕋᖅᑎᓪᓗᒋᓪᓗ ᐃᓄᒃᑐᑦ 
ᓯᕗᓪᓕᐅᔾᔭᐅᖃᑕᐅᓪᓗᐊᑕᖅᐳᖅ. 
ᐱᓕᕆᐊᒃᓴᖓ ᑲᒪᒋᓂᐊᕐᓗᒍ, ᐱᓕᕆᕝᕕᒃᐳᑦ 
ᓴᖅᑭᑦᑎᓚᐅᖅᑐᑦ ᐸᕐᓇᐅᑎᒥᑦ 
ᓴᖅᑭᑦᑎᓂᐊᕐᓗᑎᒃ ᓄᑖᓂᑦ ᐅᖃᐅᓯᕐᓄᑦ 
ᐃᓕᓐᓂᐊᒐᒃᓴᓂᑦ ᐃᖅᑲᓇᐃᔭᖅᑎᓕᒫᓄᑦ. 

ᐃᓄᒃᑐᑦ ᐅᖃᐅᓯᖅ 
ᐱᒻᒪᕆᐅᓂᖅᐹᖑᖃᑕᐅᕗᖅ 
ᐃᓄᐃᑦ ᐃᓕᖅᑯᓯᖓᓐᓄᑦ 
ᑭᓇᐅᓂᖏᓐᓄᓪᓗ − ᐊᒻᒪ ᓄᓇᕗᑦ 
ᒐᕙᒪᒃᑰᓪᓗᑕ ᐃᖅᑲᓇᐃᔭᖅᑎᑦᑎᓐᓄᑦ 
ᐊᑐᐃᓐᓇᐅᑎᑦᑎᓪᓚᕆᖕᓂᐊᖅᐳᒍᑦ 
ᐃᑲᔫᑎᒃᓴᓂᒃ ᐊᒻᒪ ᐃᑲᔪᖅᑐᐃᔾᔪᑎᓂᒃ 
ᐃᓄᒃᑐᑦ ᐃᓕᓐᓂᐊᖅᑕᐅᒋᐊᓕᖕᓂᒃ, ᐊᒻᒪᓗ 
ᐊᑐᕈᓐᓇᖅᑕᖏᓐᓂᒃ ᐃᖅᑲᓇᐃᔭᕐᕕᖕᒥ. 
ᐃᖅᑲᓇᐃᔭᖅᑎᕗᑦ ᐊᑐᕐᓗᒋᑦ ᐃᓄᒃᑐᑦ 
ᐅᖃᐅᓯᕐᒥᒃ ᐱᓕᒻᒪᒃᓴᖅᑎᑦᑎᓂᒃᑯᑦ, 
ᐊᑐᐃᓐᓇᐅᑎᑦᑎᕗᒍᑦ ᐱᓕᕆᐊᒃᓴᓂᒃ 
ᐃᓄᒃᑐᑦ ᐊᑐᖅᑕᐅᑦᑎᐊᓕᒃᑲᓐᓂᖁᓪᓗᒍ 
ᓇᓂᑐᐃᓐᓇᖅ ᐃᓅᖃᑎᒌᓂᒃ. ᓇᓗᙱᓚᖓ 
ᑖᓐᓇ ᐸᕐᓇᐅᑎ ᐃᑲᔪᖅᑐᐃᓂᐊᕐᓂᖓᓂᒃ 
ᐊᖏᓂᖅᓴᒥᒃ ᑐᕌᒐᕆᔭᑦᑎᓐᓂᒃ 
ᓇᓗᓇᐃᖅᓯᓂᕐᒥᒃ ᐅᖃᐅᓯᕗᑦ ᑲᔪᓯᖁᓪᓗᒍ 
ᑭᖑᕚᒃᓴᑦᑎᓐᓄᑦ.

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᐃᔨᕗᑦ 
ᓯᕗᓕᖅᑎᒋᔭᐅᓂᐊᖅᐳᑦ ᐊᑐᓕᖅᑎᑕᐅᔪᓄᑦ 
ᑖᔅᓱᒥᖓ ᐸᕐᓇᒍᑎᒥ ᑐᕌᖓᑦᑎᐊᖅᖢᑎᒡᓗ 
ᐱᕙᓪᓕᐊᑎᑕᐅᔪᓄᑦ ᐊᒻᒪ ᐱᓕᕆᐊᖑᔪᓄᑦ 
ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᓄᑦ. 

ᐊᑐᓕᖅᑎᑦᑎᑦᑎᐊᖁᓪᓗᒋᑦ ᑖᔅᓱᒥᖓ 
ᐸᕐᓇᐅᑎᒥᒃ ᓄᓇᕗᑦ ᒐᕙᒪᒃᑯᑦ 
ᐱᓕᕆᑦᑎᐊᖏᓐᓇᕐᓂᐊᖅᐳᑦ 

ᑲᔪᓯᑎᑦᑎᔪᒪᓪᓗᑎᒃ ᐃᖅᑲᓇᐃᔭᖅᑏᑦ 
ᐅᖃᐅᓯᖏᓐᓄᑦ ᐱᓕᒻᒪᒃᓴᕐᓂᕐᒧᑦ 
ᑐᕌᒐᖏᓐᓂᒃ. ᐱᓕᕆᕝᕕᓕᒫᑦ 
ᐃᖅᑲᓇᐃᔭᖅᑎᓪᓗ ᑕᒪᑐᒥᖓ ᑲᑐᔾᔨᓪᓗᑎᒃ 
ᑲᒪᒋᔭᖃᖁᕙᒃᑲ. ᓯᕗᓕᖅᑎᒋᔭᐅᓪᓗᑎᑦ, 
ᐃᓚᐅᓪᓗᑎᑦ, ᐊᖏᖅᓯᒪᑦᑎᐊᖅᖢᑎᓪᓗ 
ᐱᒻᒪᕆᐅᕗᑦ ᐃᓄᒃᑐᑦ ᐅᖃᐅᓯᖅ 
ᐊᑐᖅᑕᐅᖁᓪᓗᒍ ᒐᕙᒪᑦᑎᓐᓂᑦ. 
ᓯᕗᓕᖅᑎᐅᓚᐅᖅᑕ ᐆᒃᑑᑎᖃᕐᓗᑕ 
ᓇᓗᓇᐃᖅᓯᑦᑎᐊᕐᓗᑕᓗ ᐃᓄᒃᑐᑦ 
ᐱᕙᓪᓕᐊᑦᑎᐊᕐᓂᖓᓂ ᒐᕙᒪᑦᑎᓐᓂ 
ᐅᖓᑖᓄᓪᓗ. 

ᓂᕆᐅᒃᐳᖓ ᐅᓂᒃᑳᓛᕆᐊᒃᓴᖅ ᑖᒃᑯᐊ 
ᐱᓕᕆᐊᖑᑎᑕᐅᔪᑦ ᐱᕙᓪᓕᐊᓂᖏᓐᓂᒃ 
ᐱᔪᓐᓇᖅᓯᕙᓪᓕᐊᓗᑕᓗ 
ᓴᖅᑭᑦᑎᑦᑎᔭᕆᐊᒃᓴᖅ ᑲᔪᓯᑎᑦᑎᔭᕆᐊᒃᓴᕐᓗ 
ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᖅᑎᑦᑎᓂᕐᒥᒃ 
ᐱᔨᑦᑎᕋᕐᓂᕐᒥᓪᓗ.

ᒪᓕᒐᓕᐅᖅᑎ ᐲᔾᔭᐃ ᐊᕿᐊᕈᖅ 
ᒥᓂᔅᑕ ᐅᖃᐅᓯᓕᕆᓂᕐᒧᑦ

ᒥᓂᔅᑕᐅᑉ ᐅᖃᐅᓯᒃᓴᖏᑦ

ᐱᓕᕆᐊᖑᓯᒪᔪᑦ
ᓄᓇᕗᑦ ᒐᕙᒪᒃᑯᑦ 
ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᓪᓚᕆᒍᒪᔪᑦ
ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ 
ᒪᓕᒐᓕᐊᖑᔪᒪᔪᓂᒃ ᐊᒻᒪ 
ᓴᖅᑭᑕᐅᔪᓂᒃ ᐸᕐᓇᒍᑕᐅᔪᓂᒃ ᐃᓄᒃᑐᑦ 
ᐅᖃᐅᓯᕐᒥᒃ ᐱᓕᒻᒪᒃᓴᖅᑎᑦᑎᓂᕐᒥᒃ 
ᐃᖅᑲᓇᐃᔭᕐᕕᖕᒥ. ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ (ILPA), 
ᐅᖃᐅᓯᕗᑦ 2.0, ᐃᕕᖅᑎᑉᐸᓪᓕᐊᔪᑦ, 
ᑲᑐᔾᔨᖃᑎᒌᖕᓂᖅ ᒪᓕᒋᐊᓖᑦ ᐊᒻᒪ 
ᑲᑐᔾᔨᓗᑕ ᐊᑐᐃᓐᓇᕈᖅᑎᑦᑎᔪᐃᓐᓇᐅᕗᑦ 
ᒪᓕᒐᓕᐊᖑᔪᒪᔪᓂᒃ ᐊᒻᒪ ᖃᓄᖅᑑᕈᑎᓄᑦ 
ᑎᓕᓯᔾᔪᑕᐅᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ 
ᐊᑐᓕᖅᑎᑦᑎᔾᔪᑎᒃᓴᓂᒃ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑕᐅᔪᒃᓴᓂᒃ. ᑎᑎᕋᖅᓯᒪᔪᑦ 
ᐱᓪᓗᐊᑕᕐᓂᒃ ᐱᖁᔭᕐᓂᒃ, ᐊᑐᖅᑕᐅᕙᒃᑐᓂᒃ 
ᐸᕐᓇᒍᑕᐅᔪᓂᒡᓗ ᐊᐅᓚᑦᑎᔪᓂᒃ 
ᑕᒪᒃᑯᓂᖓ ᐱᓕᕆᐊᒃᓴᓂᒃ.

ᐱᓕᕆᐊᖑᓯᒪᔪᑦ ᐊᖏᕈᑕᐅᓯᒪᔪᑦ

ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓯᒪᓂᕐᒥᑦ ᐱᖁᔭᖅ (ᓴᐳᒻᒥᔭᐃᔾᔪᑎ)
ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ 
ᐊᑐᓕᓚᐅᖅᓯᒪᕗᖅ 2008−ᒥ ᐊᒻᒪ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ 
ᐃᓕᓐᓂᐊᖅᑎᑦᑎᔭᕆᐊᖃᖅᖢᑎᒃ 
ᐅᖃᐅᓯᓕᕆᓂᕐᒥᑦ. 
ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ 
ᒪᓕᒃᖢᒍ, ᐃᖅᑲᓇᐃᔭᖅᑎᓕᒫᑦ 
ᐱᔪᓐᓇᕐᓂᖃᖅᐳᑦ ᐃᓄᒃᑐᑦ 
ᐅᖃᓪᓚᒍᓐᓇᖅᖢᑎᒃ 
ᐃᖅᑲᓇᐃᔭᕐᕕᖕᒥ. 

• ᐃᖅᑲᓇᐃᔭᕐᕕᖃᕐᓗᑎᑦ ᐃᖅᑲᓇᐃᔭᖅᑏᑦ ᐃᓄᒃᑐᑦ
ᐅᖃᓪᓚᒍᓐᓇᕐᓗᑎᒃ.

• ᐃᓄᒃᑐᑦ ᐅᖃᓪᓚᖕᓂᖅᓴᐅᓕᕐᓗᑎᒃ ᐃᖅᑲᓇᐃᔭᕐᕕᖕᒥ.
• ᓇᓗᓇᐃᖅᓯᓗᑎᒃ ᐊᐅᓚᑦᑎᔨᑦ ᐃᓄᒃᑐᑦ
ᑐᓴᐅᒪᑎᑦᑎᔪᓐᓇᕐᓂᖏᓐᓂᒃ ᐃᖅᑲᓇᐃᔭᖅᑎᓂᒃ.

• ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᒐᒃᓴᖃᖅᑎᑦᑎᕙᒡᓗᑎᒃ.
• ᐃᖅᑲᓇᐃᔭᖅᑏᑦ ᐊᔪᖅᑎᑕᐅᖃᑦᑕᙱᓪᓗᑎᒃ
ᐊᑎᓕᐅᖅᑕᐅᔪᒪᔪᑦ ᐱᓕᒻᒪᒃᓴᒐᒃᓴᓄᑦ ᐃᖅᑲᓇᔭᕐᕕᖕᒥ
ᐱᓕᕆᐊᒃᓴᖏᑦ ᐱᔾᔪᑎᒋᓪᓗᒋᑦ.

ᐅᖃᐅᓯᕗᑦ 2.0
ᓴᖅᑭᑕᐅᓚᐅᖅᓯᒪᔪᖅ 2018−ᒥ, 
ᐅᖃᐅᓯᕗᑦ 2.0 ᐸᕐᓇᐅᑎᓪᓚᕆᐅᕗᖅ 
ᐊᑐᓕᖅᑎᑦᑎᓂᐊᕐᓗᓂ ᓄᓇᕗᒻᒥ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖅ (OLA) ᐊᒻᒪ ᐃᓄᐃᑦ 
ᓴᐳᒻᒥᔭᐅᓂᖓᓄᑦ ᐱᖁᔭᖅ 
2018−ᒥ 2023−ᒧᑦ.  ᑎᓴᒪᐅᕗᑦ 
ᑲᒪᒋᔭᐅᓪᓗᐊᑕᕐᓂᐊᖅᑐᑦ: 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᕐᓂᖅ, 
ᐅᖃᐅᓯᖅ ᐃᖅᑲᓇᐃᔭᕐᕕᖕᒥ, 
ᐅᖃᐅᓯᖅ ᐱᔨᑦᑎᕐᓂᒃᑯᑦ, ᐊᒻᒪᓗ 
ᐅᖃᐅᓯᕐᒥᒃ ᓴᖅᑭᑎᑦᑎᒃᑲᓐᓂᕐᓂᖅ. 

• ᐃᖅᑲᓇᐃᔭᖅᑎᓕᒫᑦ ᑐᓴᐅᒪᑎᑦᑎᐊᕐᓗᒋᑦ
ᐱᔪᓐᓇᐅᑎᒥᓂᒃ ᐃᓄᒃᑐᑦ ᐱᓕᕆᔪᓐᓇᕐᓂᖏᓐᓂᒃ
ᐃᖅᑲᓇᐃᔭᕐᕕᒥᓂ, ᐃᓕᓐᓂᐊᕈᓐᓇᖅᑎᑕᐅᓗᑎᒡᓗ
ᐱᓕᕆᑦᑎᐊᕌᖓᑕᓗ ᐅᐱᒋᔭᐅᕙᒡᓗᑎᒃ, ᐅᖃᐅᓯᕗᑦ
2.0 ᐱᐅᓯᕚᓪᓕᖅᑎᑦᑎᓂᐊᖅᐳᖅ ᐃᓄᖕᓂᑦ
ᐃᖅᑲᓇᐃᔭᖅᑎᓂᒃ, ᐅᓄᖅᓯᒋᐊᕐᓗᒋᑦ ᐃᓄᐃᑦ
ᐱᕙᓪᓕᐊᔾᔪᑎᒃᓴᖏᑦ ᐃᑲᔪᖅᑐᐃᔾᔪᑎᖏᓪᓗ ᐃᓄᒃᑐᑦ
ᐊᑐᖅᑕᐅᕙᓕᕐᓗᓂ ᐃᖅᑲᓇᐃᔭᕐᕕᖕᒥ ᒐᕙᒪᒃᑯᓐᓂ.

• ᐃᖅᑲᓇᐃᔭᕐᕕᖕᒥ ᐅᖃᐅᓯᖅᑕᕆᔭᐅᔪᖅ,
ᐅᖃᐅᓯᕗᑦ 2.0 ᐃᑲᔫᑎᖃᕐᓂᐊᖅᐳᖅ
ᐃᖅᑲᓇᐃᔭᕐᕕᖕᓂ ᐊᑐᓕᖅᑎᑦᑎᓂᐊᕐᓂᖓᓄᑦ
ᐱᐅᓯᕚᓪᓕᕈᑎᖃᕐᓂᐊᕐᓂᖓᓄᓪᓗ ᐃᓄᒃᑐᑦ ᒐᕙᒪᒃᑯᓐᓂ
ᐃᒃᐱᒋᔭᐅᑦᑎᐊᕐᓗᓂ ᐊᑐᖅᑕᐅᓗᓂᓗ ᓄᓇᕗᒻᒥ
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ.

C.S.Nu.,c.I-140 

OFFICIAL CONSOLIDATION OF INUIT LANGUAGE PROTECTION ACT 
C.S.Nu.,c.I-140 

s.1,2,14,15,20,21,22(1),(2),23 and parts 3 and 5 in force September 18, 2008
s.3-5 in force July 9, 2017: SI-002-2017 
s.9,10 NIF 
s.6,7 in force September 19, 2012 
s.8 in force July 1, 2009 for Kindergarten to grade 3; in force November 11, 2020 for all

other primary and secondary grades 
s.11-13 in force September 19, 2011 
s.16-19 in force September 19, 2009
s.22(3) in force September 19, 2011 
Part 4 in force July 1, 2009 

 
(Consolidation date: July 1, 2021) 

 
 

The following provisions have been deleted for the purposes of this consolidation: 
s.45 to 48 (Consequential Amendments), s.48.1 (Conditional Amendment to ILPA) and 
s.50 (Amendment to ILPA) 
 
 
S.Nu. 2008,c.17 
AS AMENDED BY: 
S.Nu. 2008,c.17,s.22(3),48.1,50 

s.22(3) in force the earlier of September 19, 2011 and the day on which an order is made 
s.48.1 in force July 1, 2009  
Note: see SI-002-2009 for S.Nu. 2008,c.15 
s.50 in force September 18, 2008 

S.Nu. 2009,c.11,s.1-16 (as amended by S.Nu. 2011,c.27,s.20(2)) 
s.1-16 in force April 1, 2013: SI-001-2013 

S.Nu. 2017,c.5,s.3 
s.3 in force April 1, 2017 

S.Nu. 2019,c.8,s.2(1) 
s.2(1) in force March 12, 2019 
Note: see s.2(1) of the interim act S.Nu. 2019,c.8 for suspended provisions of section 8

S.Nu. 2020,c.14,s.123 
s.123 in force November 10, 2020 

S.Nu. 2020,c.15,s.107,142(41) and 143 
s.107,142(41) and 143 in force July 1st, 2021: R-030-2021 

UqaUsivUt 2.0
2018-2023



3

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᐃᕕᖅᑎᑉᐸᓪᓕᐊᔪᑦ
ᓴᖅᑭᑕᐅᓚᐅᖅᑐᖅ 2018−ᒥᑦ, 
ᐱᖓᓱᑦ ᓯᕗᓪᓕᐅᔾᔭᐅᓪᓗᐊᑕᕈᒪᔪᑦ 
ᐱᓕᕆᔾᔪᑕᐅᓂᐊᖅᑐᒥᑦ 
ᐃᓚᓕᐅᔾᔨᕚᓪᓕᕋᓱᒃᐳᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ, 
ᐊᑐᐊᒐᖏᓐᓂᑦ ᐱᓕᕆᐊᒃᓴᓂᒡᓗ 
ᐱᕙᓪᓕᐊᑎᑦᑎᓂᕐᒧᑦ, 
ᐱᔨᑦᑎᕋᐅᑎᓄᓪᓗ. ᐃᓄᒃᑐᑦ 
ᐊᑐᖃᑦᑕᕐᓗᒍ ᐃᖅᑲᓇᐃᔭᕐᕕᖕᒥ 
ᓯᕗᓪᓕᐅᔾᔭᐅᓪᓗᐊᑕᖅᐳᖅ 
ᐱᓕᕆᔾᔪᑕᐅᔪᒥᑦ.

• ᓄᓇᕗᑦ ᒐᕙᒪᖓᑦ ᐃᑲᔪᖅᑐᐃᓂᐊᖅᐳᑦ
ᐃᖅᑲᓇᐃᔭᖅᑎᓂᒃ ᐊᑐᕈᓐᓇᖁᓪᓗᒋᑦ ᐅᖃᐅᓯᓕᕆᓂᕐᒧᑦ
ᐱᓕᒻᒪᒃᓴᒐᒃᓴᓂᑦ ᐃᓄᒃᑐᑦ ᐅᖃᐅᓯᕐᙵᐅᑎᒋᓗᒍ ᐊᒻᒪ
ᐅᖃᐅᓯᒃᑲᓐᓂᕆᓗᒍ  ᓴᖅᑭᔮᖅᑎᑦᑎᒃᑲᓐᓂᕐᓗᑎᒡᓗ
ᐃᑲᔫᑎᒃᓴᑦ ᐊᑐᖅᑕᐅᓕᒃᑲᓐᓂᕐᓂᐊᕐᓗᓂ ᐃᓄᒃᑐᑦ
ᐃᖅᑲᓇᐃᔭᕐᕕᖕᒥ.

• ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᒃᑐᑦ
ᐅᖃᓪᓚᒍᓐᓇᖅᓯᕚᓪᓕᕐᓂᐊᖅᐳᑦ ᓄᓇᕗᒻᒥᐅᑦ
ᐱᔨᑦᑎᕋᑦᑎᐊᕐᓂᖅᓴᐅᖁᓪᓗᒋᑦ.

ᑲᑐᔾᔨᖃᑎᒌᓐᓂᖅ ᒪᓕᒋᐊᓖᑦ
ᐊᑎᓕᐅᖅᑕᐅᓚᐅᖅᑐᖅ 2020−ᒥ 
ᓄᓇᕗᑦ ᑐᙵᕕᒃᑯᑦ ᑎᒥᖓᓂᑦ 
ᐊᒻᒪ ᓄᓇᕗᑦ ᒐᕙᒪᒃᑯᓐᓂᑦ 
ᑲᑐᔾᔨᓪᓗᑎᒃ ᐊᖏᕈᑕᐅᔪᖅ 
ᐱᓕᕆᖃᑎᒌᒍᒪᓪᓗᑎᒃ 
ᐊᑐᓕᖅᑎᑦᑎᓪᓚᕆᒍᒪᓪᓗᑎᒃ 
ᓄᓇᕗᒻᒥ ᐊᖏᖃᑎᒌᒍᑎᒥᒃ.

• ᐊᐅᓚᔾᔭᒋᐊᕐᓗᒋᑦ ᐃᓄᐃᑦ ᓇᓗᓇᐃᖅᑕᐅᓯᒪᔪᑦ
ᐃᓕᖅᑯᓯᖏᓪᓗ−ᓄᓇᕗᒻᒥ ᑲᔪᓯᑦᑎᐊᖁᓪᓗᒋᑦ, ᐃᓄᒃᑐᑦ
ᐃᓄᐃᓪᓗ ᐃᓕᖅᑯᓯᖓ ᑐᑦᑕᕐᕕᒋᔭᐅᔭᕆᐊᖃᖅᐳᑦ
ᐊᐅᓚᑦᑎᕝᕕᖃᕐᓂᐊᕐᓗᓂ ᓄᓇᕗᒻᒥ.

• ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᓕᕆᐊᖃᖅᐳᖅ ᒐᕙᒪᒃᑯᑦ
ᐱᓕᕆᐊᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ.

ᑲᑐᔾᔨᓪᓗᑎᒃ ᓯᕗᓪᓕᐅᑎᑕᐅᔪᑦ:

• ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᓪᓗᐊᑕᖁᓪᓗᒍ
ᐃᖅᑲᓇᐃᔭᕐᕕᖕᒥ ᒐᕙᒪᒃᑯᑦ ᑎᑎᕋᕐᕕᖏᓐᓂ.

• ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᓪᓗᐊᑕᕐᓗᓂ ᒐᕙᒪᒃᑯᑦ
ᐱᓕᕆᐊᒃᓴᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ.

ᑲᑐᔾᔨᓗᑕ
ᑲᑐᔾᔨᓗᑕ 6-ᖑᔪᖅ 
ᒪᓕᒐᓕᐅᕐᕕᐅᑉ ᐱᓕᕆᐊᒃᓴᖏᓐᓂ 
ᓯᕗᓪᓕᐅᔾᔭᐅᔪᒪᔪᓂᑦ 
ᓇᓗᓇᐃᖅᓯᓪᓗᓂ ᐱᓕᕆᐊᖑᔪᓂᓪᓗ 
ᑲᔪᓯᑎᑦᑎᖁᓪᓗᒋᑦ ᐸᕐᓇᐅᑎᓄᑦ 
ᓯᕗᓪᓕᐅᔾᔭᐅᔪᒪᔪᓂᑦ ᓄᓇᕗᑦ 
ᒐᕙᒪᒃᑯᓐᓂ. 

• ᐊᖅᑭᒃᓱᐃᓗᑎᒃ ᐊᑐᓕᖅᑎᑦᑎᕙᓪᓕᐊᓗᑎᒡᓗ ᐃᓄᒃᑐᑦ
ᐅᖃᐅᓯᐅᑉ ᐱᓕᒻᒪᒃᓴᕈᑎᒃᓴᖓᑕ ᐸᕐᓇᐅᑎᖓᓂ.

IVIQTIPPALLIAJUT   
IN THE PROCESS OF FALLING INTO PLACE

2018-2023

ᓄᓇᕗᑦ ᒐᕙᒪᒃᑯᑦ
Government of Nunavut
Nunavut Kavamanga
Gouvernement du Nunavut

Katujjiqatigiinniq Protocol 
between Nunavut Tunngavik Incorporated and

Government of Nunavut

ᑲᑐᔾᔨᓗᑕ
6-ᒋᓕᖅᑕᖓᓐᓂᒃ ᒪᓕᒐᓕᐅᕐᕕᖕᒥᐅᑦ 
ᐱᓕᕆᐊᒃᓴᖏᑦ 2022

Katujjiluta
Sixth Assembly Mandate 2022

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᒫᓐᓇ ᐃᓕᓐᓂᐊᖅᑕᐅᔪᓄᑦ 
ᐊᖅᑯᑎ
ᓄᓇᕗᑦ ᒐᕙᒪᒃᑯᑦ ᒫᓐᓇ ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᓲᖑᕗᑦ 
ᐃᖅᑲᓇᐃᔭᖅᑎᓄᑦ ᑐᙵᕕᖃᖅᑐᓂᒃ ᐊᒻᒪ 
ᐱᓕᕆᔨᒻᒪᕆᖕᓂᒃ ᐃᓕᓐᓂᐊᖅᑎᑦᑎᕙᒃᖢᑎᒃ 
ᐱᓕᕆᖃᑎᒌᓂᒃ. 

2023/2024−ᒥ ᐊᒻᒪ 2024/2025−ᒥ, 
ᓄᓇᕗᑦ ᒐᕙᒪᒃᑯᑦ, ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓪᓗᑎᒃ 
ᐃᓕᖅᑯᓯᓕᕆᔨᒃᑯᓐᓂ, ᐅᑯᓂᖓ 
ᐃᓕᓐᓂᐊᖅᑎᑦᑎᓚᐅᖅᐳᑦ: 

• ᐃᓄᒃᑐᑦ ᖃᐅᔨᑎᑕᐅᒃᑲᓐᓂᕐᓂᖅ
(ᐃᑲᕐᕋᓄᑦ ᐱᖓᓱᓄᑦ ᐱᒋᐊᕈᑎᑦ)
– ᖃᐅᔨᒋᐊᖅᑎᑦᑎᓂᖅ 
ᐃᓕᓐᓂᐊᒐᒃᓴᓂᒃ ᐃᖅᑲᓇᐃᔭᖅᑎᓄᑦ 
ᐃᓄᒃᑐᑦ ᖃᐅᔨᒋᐊᑲᐅᑦᑐᕈᒪᔪᓂᑦ. 
ᐱᖓᓱᓄᑦ ᐃᑲᕐᕋᖅᓄᑦ ᐱᒋᐊᕈᑎ 
ᐃᓄᒃᑐᑦ ᐅᖃᐅᓯᕐᓄᑦ ᐅᖃᓪᓚᒍᓯᖓᓗ 
ᐃᓕᓐᓂᐊᑎᑦᑎᓂᐊᕐᒥᔪᒍᑦ ᖃᓄᖅ 
ᓇᓗᓇᐃᕐᓗᑎᑦ ᑭᓇᐅᖕᒪᖔᖅᐱᑦ.

• ᐱᒋᐊᕐᕕᒃ 1 (ᐃᑲᕐᕋᑦ 30) –
ᐃᓕᓐᓂᐊᕐᓂᖅ ᒪᑐᐃᙶᖅᐳᖅ

ᐃᓕᓐᓂᐊᖅᑎᓄᑦ ᖃᓄᑐᐃᓐᓇᖅ 
ᐱᓕᕆᓯᒪᔪᓄᑦ ᐱᒋᐊᓕᓵᖅᑐᓄᑦ, 
ᖃᐅᔨᑎᑦᑎᓪᓗᑎᒃ 
ᐊᑐᖅᑕᐅᔭᕆᐊᖃᒻᒪᕆᒃᑐᓂᒃ ᐃᓄᒃᑐᑦ, 
ᐃᓚᒋᔭᐅᓪᓗᓂ ᑕᒻᒪᖅᓯᒪᙱᑦᑐᑦ 
ᐅᖃᕈᓯᑦ. 

• ᐱᒋᐊᕐᕕᒃ 2 (30 ᐃᑲᕐᕋᐃᑦ) –
ᐃᓕᓐᓂᐊᕐᓂᖅ ᐃᑲᔪᖅᑐᐃᖏᓐᓇᓂᕐᒥᑦ
ᐃᖅᑲᓇᐃᔭᖅᑎᓂᑦ
ᑐᓴᐅᒪᖃᑦᑕᐅᑎᒍᓐᓇᓂᕐᒥᑦ ᐃᓄᒃᑐᑦ
ᐃᓕᓐᓂᐊᓕᕐᓗᑎᓪᓗ ᐃᓄᒃᑎᑐᑦ
ᑎᑎᕋᐅᓯᕐᒥᑦ.

• ᐱᒋᐊᕈᑏᑦ ᖃᕋᓴᐅᔭᒃᑯᑦ (ᐃᑲᕐᕋᑦ
60) – ᐃᓄᖕᓄᑦ ᐃᖅᑲᓇᐃᔭᖅᑎᓄᑦ
ᐃᓄᒃᑐᑦ ᐅᖃᓪᓚᒍᓐᓇᙱᑦᑐᓄᑦ
ᐅᖃᕈᓐᓈᕐᔪᒃᑐᓪᓘᓐᓃᑦ
ᑭᓯᐊᓂ ᐅᖃᓪᓚᒋᐅᒃᓴᕈᒪᔪᑦ,
ᐅᖃᓕᒫᕆᐅᖅᓴᕈᒪᔪᑦ ᐊᒻᒪ
ᑎᑎᕋᕆᐅᖅᓴᔪᒪᔪᑦ.

• ᕿᒪᑦᑐᕕᒃ ᓇᓗᓇᐃᒃᑯᑕᖅᑖᕐᓂᖅ
(450 ᐃᑲᕐᕋᓂᑦ) – ᐊᓯᔾᔨᒐᒃᓴᐅᓪᓗᓂ
ᐱᓕᕆᐊᒃᓴᖅ ᖁᓕᓂᑦ
ᐃᓕᓐᓂᐊᒐᒃᓴᖃᖅᖢᓂ ᐋᖅᑭᒃᑕᐅᓯᒪᔪᑦ
ᐊᔪᙱᓕᖅᐹᓪᓕᖁᓪᓗᒋᑦ ᐃᓄᒃᑐᑦ
ᐃᓄᒃᑐᑦ−ᐅᖃᓪᓚᒃᐸᒃᑐᑦ ᒐᕙᒪᒃᑯᑦ
ᐃᖅᑲᓇᐃᔭᖅᑎᖏᑦ.

ᐃᓄᒃᑐᑦ ᐅᖃᐅᓯᕐᒥᒃ 
ᐱᓕᒻᒪᖅᑎᑦᑎᔨᑦ
2022−ᒥ, ᐃᓕᖅᑯᓯᓕᕆᔨᒃᑯᑦ 
ᓴᖅᑭᑎᑦᑎᓚᐅᖅᐳᑦ ᐅᖃᐅᓯᕐᒥᒃ 
ᐱᓕᒻᒪᒃᓴᖅᑎᑦᑎᔨᓂᑦ ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓᓂ. 

ᑖᒃᑯᐊ ᐃᓚᖃᖅᐳᑦ ᐊᐅᓚᑦᑎᔨᒥᒃ, 
ᐅᖃᐅᓯᕐᓄᑦ ᐱᔭᕆᐅᖅᓴᑎᑦᑎᓂᕐᒧᑦ 
ᐱᓕᕆᐊᖑᔪᓂᑦ ᐊᐅᓚᑦᑎᔨᒥᒡᓗ, 
ᐅᖃᐅᓯᕐᓄᑦ ᐱᓕᒻᒪᒃᓴᕐᓂᕐᒧᑦ 
ᐱᓕᕆᐊᖑᕙᒃᑐᑦ. 

ᐊᕕᒃᑐᖅᓯᒪᔪᑦ ᑲᒪᒋᔭᖃᖅᐳᑦ 
ᐊᐅᓚᑦᑎᓗᑎᒃ ᑲᔪᓯᑎᑦᑎᓗᑎᒡᓗ 
ᒫᓐᓇ ᐃᓄᒃᑐᑦ ᐅᖃᐅᓯᕐᒧᑦ 
ᐱᓕᒻᒪᒃᓴᖅᑕᐅᕙᓪᓕᐊᔪᒪᔪᓂᒃ ᓄᓇᕗᑦ 
ᒐᕙᒪᒃᑯᖏᓐᓂ. 

ᐃᓚᒋᔭᐅᓪᓗᓂ ᐊᑐᓕᖅᑎᑕᐅᓂᖓᓄᑦ 
ᖃᓄᖅᑑᕈᑎᒃᓴᓄᑦ ᐸᕐᓇᐅᑎᒥᒃ, 
ᐱᓕᕆᖃᑎᒌᑦ ᑲᒪᒋᔭᖃᕐᓂᐊᖅᑐᑦ 
ᑕᒪᐃᓐᓂᒃ ᐊᐅᓚᑦᑎᔾᔪᑎᓂᒃ, 
ᐱᓕᕆᐊᖑᔭᕆᐊᓕᖕᓂᒃ 
ᖃᐅᔨᓴᖅᐸᓪᓕᐊᓗᑎᒡᓗ ᐸᕐᓇᐅᑎᒥᒃ. 

ᐱᓕᕆᐊᒃᓴᕆᔭᐅᔪᑦ

ᑕᐅᑐᖅᑰᖅᑕᐅᔪᑦ

ᓯᕗᓕᖅᑎᐅᓗᑎᒃ ᐱᕙᓪᓕᐊᑎᑕᐅᔪᓂᒃ 

ᐊᒻᒪ ᐱᓕᕆᐊᖑᔪᓂᒃ ᐅᖃᐅᓯᓕᕆᓂᕐᒧᑦ 

ᐱᓕᒻᒪᒃᓴᖅᑕᐅᕙᓪᓕᐊᔪᒪᔪᓂᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.

ᐃᓄᒃᑐᑦ ᐱᓪᓗᐊᑕᐅᓕᖅᑎᓪᓗᒍ 

ᐃᖅᑲᓇᐃᔭᕐᕕᖕᒥ ᐅᖃᐅᓯᐅᓗᓂ 

ᓄᓇᕗᒻᒥ.

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᑖᒃᑯᐊ ᐱᖓᓱᑦ ᑕᐅᑐᓪᓗᐊᑕᖅᑕᕗᑦ ᐅᑯᐊᖑᔪᑦ:ᓯᕗᓪᓕᐅᔾᔭᐅᒋᐊᓖᑦ, ᑐᕌᒐᕆᔭᐅᔪᑦ, 
ᐊᒻᒪ ᑎᑭᑕᐅᓇᓱᒃᑐᑦ ᐋᖅᑭᒃᑕᐅᓯᒪᔪᑦ 
ᐸᕐᓇᐅᑎᒥᒃ ᐋᖅᑭᒃᑕᐅᓯᒪᓕᖅᑐᑦ 
ᑐᙵᕕᖃᖅᖢᑎᒃ ᑕᒪᐃᓐᓂᒃ 
ᑐᓴᕋᓱᓚᐅᖅᑐᓂᑦ ᐅᖃᐅᓯᓕᕆᓂᕐᒧᑦ 
ᐱᓕᕆᖃᑕᐅᔪᓂᒃ ᐊᒻᒪ ᐱᑖᖃᑕᐅᓯᒪᔪᓂᒃ. 
ᐱᓕᕆᖃᑎᒌᓂᑦ ᐊᐱᖅᓱᑲᑕᒃᖢᑎᒡᓗ 
ᐅᖃᐅᓯᓕᕆᓂᕐᒥᒃ ᑲᔪᓯᑎᑦᑎᓂᕐᒧᑦ 
ᐱᓕᕆᖃᑎᖏᓂᑦ, ᐃᓄᐃᑦ ᑲᑐᔾᔨᖃᑎᒌᓂᑦ 
ᓄᓇᓕᖕᓂᓪᓗ ᐅᖃᐅᓯᓕᕆᓂᕐᒧᑦ 
ᐱᖃᖃᑕᐅᔪᓂᑦ ᑐᙵᕕᓕᐅᕐᓗᑎᒡᓗ 
ᐸᕐᓇᐅᑎᒥᑦ. 

ᐊᑐᓕᖅᑎᑕᐅᑦᑎᐊᕐᓂᐊᕐᓗᓂ 
ᐸᕐᓇᒍᑕᐅᔪᖅ ᐅᑯᓂᖓ 
ᐃᓗᓕᖃᕆᐊᖃᕐᓂᐊᖅᐳᖅ: 

•	 ᐊᖏᖅᓯᒪᑦᑎᐊᕐᓗᓂ ᐱᕕᒃᓴᒥ 
ᐃᑲᔫᑎᓂᓪᓗ ᑕᒪᐃᓐᓂᒃ ᓄᓇᕗᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓂᑦ;

•	 ᐃᓕᓐᓂᐊᖅᑎᑕᐅᕙᒃᑐᑦ ᐃᑲᕐᕋᖏᑦ 
ᓈᒻᒪᒡᓗᑎᒃ ᐃᓕᓐᓂᐊᖅᑎᓄᑦ;

•	 ᑲᔪᖏᖅᓴᐃᓗᑎᒃ ᐃᓚᐅᑎᑦᑎᓗᑎᒡᓗ 
ᐃᓕᓐᓂᐊᖅᑎᓂᑦ;

•	 ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᖅ;
•	 ᐃᓄᒃᑐᑦ ᐃᓕᓐᓂᐊᕈᑎᒃᓴᑦᑎᐊᕙᑦ 
ᐃᑲᔫᑎᒃᓴᑦᑎᐊᕙᑦ; ᐊᒻᒪᓗ

•	 ᐊᔾᔨᒌᙱᕈᓘᔭᕐᓗᑎᒃ ᐱᓕᕆᐊᒃᓴᑦ.

ᐃᓚᖏᑦ ᖃᐅᔨᓴᕈᑕᐅᓪᓗᐊᑕᖅᑐᑦ 
ᐱᕙᓪᓕᐊᓂᐅᔪᓂᑦ ᑎᑭᐅᑎᓂᕐᒧᑦ 
ᐸᕐᓇᒍᑕᐅᔪᑦ ᑐᕌᒐᖏᓐᓂ ᐅᑯᓂᖓᓗ:

•	 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 
ᐅᖃᐅᓯᓕᕆᓂᕐᒧᑦ ᑲᔪᓯᑎᑕᐅᕙᓪᓕᐊᔪᑦ;

•	 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐅᖃᐅᓯᖃᐃᓐᓇᕐᓗᑎᒃ; ᐊᒻᒪᓗ 

•	 ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᔪᓐᓇᕐᓂᖓ 
ᐃᖅᑲᓇᐃᔭᕐᕕᖕᒥ. 

ᑖᒃᑯᓇᙵᑦ ᖃᐅᔨᔭᐅᔪᓂᒃ, 
ᐱᖓᓱᑦ ᐱᔾᔪᑕᐅᓪᓗᐊᑕᖅᑐᑦ 
ᓇᓗᓇᐃᖅᑕᐅᓯᒪᓕᖅᑐᑦ, ᑕᒪᕐᒥᒃ 
ᐃᑲᔪᖅᖢᑎᒃ ᐊᓯᖏᓐᓂᒃ, ᓴᖅᑭᖦᖢᒋᓪᓗ 
ᐊᔾᔨᒌᙱᑦᑐᑦ ᐱᔾᔪᑕᐅᔪᑦ ᐊᒻᒪ ᐱᓪᓗᐊᑕᐃᑦ 
ᓇᓗᓇᐃᖅᑕᐅᓯᒪᔪᑦ ᑐᓴᕋᓱᒃᑎᓪᓗᒋᑦ. 

ᕿᒥᕐᕈᓂᖅ ᖃᓄᖅᑑᕈᑎᓄᑦ ᑐᕌᖅᑕᐅᔪᓂᑦ

ᓯᕗᓪᓕᐅᑎᔭᕆᐊᓖᑦ 1:   
ᓇᓗᓇᐃᖅᓯᓗᑎᒃ 
ᐋᖅᑭᒃᓱᐃᓗᑎᒡᓗ − ᐃᓄᒃᑐᑦ 
ᐱᓕᒻᒪᒃᓴᖅᑕᐅᔪᒃᓴᑦ

ᓯᕗᓪᓕᐅᑎᔭᕆᐊᓖᑦ 2:  
ᐃᑲᔪᖅᑐᐃᔪᑦ − ᐃᓕᓐᓂᐊᕐᑏᑦ

ᓯᕗᓪᓕᐅᑎᔭᕆᐊᓖᑦ 3:  
ᓴᖅᑭᔮᖅᑎᓗᒋᑦ − 
ᐱᓕᕆᐊᒃᓴᐅᔪᓐᓇᖅᑐᑦ

ᑖᓐᓇ ᐸᕐᓇᐅᑎ ᐱᕙᓪᓕᐊᑎᑕᐅᓯᒪᔪᖅ ᐃᓱᒪᒋᔭᐅᓪᓗᓂ ᒫᓐᓇᐅᔪᖅ ᐱᔪᓐᓇᕐᓂᕆᔭᐅᔪᖅ 
ᐊᒻᒪ ᐱᔾᔪᑎᒃᓴᖃᑦᑎᐊᖏᓐᓂᖏᑦ ᓄᓇᕗᑦ ᒐᕙᒪᒃᑯᓐᓂᑦ. ᑖᓐᓇ ᖃᓄᖅᑑᕈᑎᒃᓴᓄᑦ 
ᐸᕐᓇᐅᑎ ᑎᑭᑕᒃᓴᐅᓗᓂ ᐱᓪᓚᕆᐅᔪᓂᑦ ᓴᖅᑭᑦᑐᖃᕐᓗᓂ ᕿᓚᒻᒥᐅᔪᒃᑯᑦ 
ᑲᔪᓯᑦᑎᐊᕈᑕᐅᓂᐊᕐᓗᓂ ᑐᙵᕕᓕᐅᕐᓗᓂ ᐊᑯᓂᐅᔪᒧᑦ ᐱᕈᖅᐸᓪᓕᐊᓂᕐᒧᑦ.



7

ᓇᓗᓇᐃᖅᓯᓗᑎᒃ ᐋᖅᑭᒃᓱᐃᓗᑎᒡᓗ: 
ᐃᓄᒃᑐᑦ ᐱᓕᒻᒪᒃᓴᖅᑕᐅᔪᒃᓴᑦ
ᑐᕌᒐᖅ 1.1 ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᒐᒃᓴᑦ 
ᐋᖅᑭᒃᑕᐅᓲᖑᕗᑦ ᐊᓂᒍᕈᑕᐅᓇᓱᒃᖢᑎᒃ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᒐᒃᓴᑦ 
ᑐᕌᒐᖏᓐᓂᒃ ᐊᑑᑎᖃᑦᑎᐊᖅᑎᓪᓗᒋᓪᓗ, 
ᑐᑭᖃᑦᑎᐊᕐᓗᑎᒃ, ᐊᒻᒪ ᐃᓕᓐᓂᐊᖅᑎᑦ 
ᐱᔭᕆᐊᖃᖅᑕᖏᓐᓄᑦ ᓈᒻᒪᒡᓗᑎᒃ.

ᐃᓕᓐᓂᐊᕐᓂᖅ ᑲᔪᓯᑦᑎᐊᖁᓪᓗᒍ, 
ᐱᓕᕆᐊᑦ ᓴᖅᑭᖅᑎᑕᐅᒋᐊᓖᑦ ᒫᓐᓇᐅᔪᖅ 
ᐃᓗᓕᕆᔭᐅᔪᓂᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ. 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐊᔾᔨᒌᙱᑦᑐᓂᒃ ᐊᔪᙱᓐᓂᖃᖅᐳᑦ, 
ᐅᖃᓪᓚᒍᓐᓇᖅᖢᑎᒃ ᐊᒻᒪ ᑎᑎᕋᖅᓯᒪᓪᓗᑎᒃ, 
ᐃᓱᒪᒋᔭᐅᔭᕆᐊᓖᑦ ᐋᖅᑭᒃᓯᒪᓂᒃᓴᖓᓄᑦ 
ᐊᒻᒪ ᑲᔪᓯᑎᑕᐅᓂᖏᓐᓄᑦ ᐱᓕᕆᐊᒃᓴᑦ. 
ᓯᕗᓪᓕᐅᔾᔭᐅᓂᐊᖅᑐᑦ ᓴᖅᑭᑦᑎᓂᕐᒧᑦ 
ᐱᓕᕆᐊᒃᓴᓂᑦ ᒪᓕᒃᑐᓂᑦ: ᐱᒋᐊᕐᓂᖏᑦ 
ᑐᙵᕕᖕᓂᑦ ᐱᓕᒻᒪᒃᓴᓂᕐᒧᑦ, 
ᑎᑭᐅᒪᖁᓪᓗᒋᑦ ᒪᓕᒐᓄᑦ 
ᐊᑐᖅᑕᐅᔭᕆᐊᓕᖕᓂᑦ (ᓲᕐᓗ ᐱᔨᑦᑎᕋᖅᑳᓲᑦ) 
ᐊᔾᔨᐅᙱᑦᑐᓂᒡᓗ ᐱᔭᕆᐊᓕᖕᓂᑦ 
ᐊᔪᙱᑦᑎᐊᕐᓂᕐᒧᑦ ᐃᖅᑲᓇᐃᔭᕐᕕᖕᒥᓪᓗ 
ᑕᐃᒎᓯᖕᓂᑦ. 

ᑎᑭᑕᐅᔪᒪᔪᑦ

•	 ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ ᐱᕙᓪᓕᐊᔾᔪᑕᐅᓂᐊᖅᐳᑦ 
ᐃᑲᔫᑎᒃᓴᐅᕙᒌᖅᑐᓄᑦ.

•	 ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᑦ ᐊᑑᑎᖃᖅᑎᑦᑎᐊᕐᓗᒋᑦ 
ᐊᒃᑐᐊᓂᖃᕐᓗᒋᓪᓗ ᐃᖅᑲᓇᐃᔭᖅᑎᓄᑦ.

•	 ᑐᕌᒐᖃᕐᓗᑎᒃ ᑐᙵᕕᖃᖅᑐᒥᒃ ᐱᓕᒻᒪᒃᓴᕈᑎᒃᓴᓂᒃ, 
ᐊᔪᕐᓇᕐᓂᖅᓴᓂᒃ ᐅᖃᕈᓐᓇᖅᓯᓗᑎᒃ ᐱᑐᐃᓐᓇᐅᙱᑦᑐᓂᓪᓗ 
ᑕᐃᒎᓯᕐᓂᑦ.

ᐱᓕᕆᐊᖑᔪᒃᓴᑦ

•	 ᓇᓗᓇᐃᕐᓗᒋᑦ, ᖃᐅᔨᓴᕐᓗᒋᑦ ᐊᒻᒪ ᓄᑖᙳᕆᐊᕐᓗᒋᑦ 
ᐃᑲᔫᑎᒃᓴᑦ/ᐱᓕᕆᐊᒃᓴᑦ ᐱᓕᕆᖃᑎᒋᓗᒋᑦ ᐅᖃᐅᓯᓕᕆᓂᕐᒧᑦ 
ᐱᓕᕆᔨᐅᖃᑎᒋᔭᐅᔪᑦ ᐊᒻᒪ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ.

•	 ᓇᓗᓇᐃᕐᓗᒋᑦ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᕆᐊᖃᖅᑕᖏᑦ 
ᖃᐅᔨᓴᕈᑎᒃᑯᑦ (ᐱᖃᓯᐅᑎᓪᓗᒋᑦ ᓇᓗᓇᐃᖅᑕᐅᔪᑦ ᑐᙵᕕᒋᔭᐅᔪᑦ 
ᐱᓕᒻᒪᒃᓴᒐᒃᓴᑦ ᐊᒻᒪ ᒪᓕᒐᖅᑎᒍᑦ ᒪᓕᑦᑎᐊᕐᓂᕐᒧᑦ ᐃᓕᓐᓂᐊᒐᒃᓴᑦ 
ᐃᖅᑲᓇᐃᔭᖅᑎᓄᑦ ᐱᔨᑦᑎᕋᖅᐸᒃᑐᓄᑦ).

•	 ᐋᖅᑭᒃᓱᐃᓗᑎᒃ ᑐᙵᕕᒋᔭᐅᔪᒥᒃ ᓇᖕᒥᓂᖅ ᐊᐅᓚᑦᑎᓪᓗᑎᑦ 
ᐃᓕᓐᓂᐊᕐᓂᒧᑦ ᐃᑲᔫᑎᒃᓴᓂᑦ ᐊᑐᖅᑕᐅᔭᕆᐊᖃᓪᓚᕆᒃᑐᓂᒡᓗ 
ᐊᔾᔨᒌᙱᑦᑐᓂᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ ᐱᓕᕆᖃᑎᒌᓄᑦ 
ᓇᓃᓐᓂᖏᓐᓂᓪᓗ ᓄᓇᕗᑦ ᒐᕙᒪᒃᑯᓐᓂ.

ᓴᖅᑭᑕᐅᔪᑦ

•	 ᐅᓄᖅᓯᒋᐊᕐᓗᒋᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑲᔪᓯᔪᑦ/
ᐱᐊᓂᒃᑐᓪᓗ ᐅᖃᐅᓯᕐᒥᒃ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᓂᒃ.

•	 ᐱᓕᕆᐊᒃᓴᐅᑉ ᐋᖅᑭᒃᓯᒪᓂᖓ ᑲᔪᓯᑎᑕᐅᓂᖓᓗ 
ᑐᙵᕕᖃᕐᓂᐊᖅᐳᖅ ᒫᓐᓇ ᐅᖃᐅᓯᓕᕆᔪᓐᓇᑦᑎᐊᖅᑐᓂᑦ.

•	 ᐱᕕᖃᕐᓂᖅᓴᐅᓕᕐᓗᑎᒃ ᐃᓕᓐᓂᐊᕈᑎᒃᓴᓂᒃ ᐊᒻᒪ 
ᐱᐅᓯᒋᐊᖅᑕᐅᓗᑎᒃ ᐃᑲᔪᖅᑐᐃᔾᔪᑎᑦ ᐅᖃᓪᓚᒍᓐᓇᖅᑐᓄᑦ, 
ᓂᐱᖃᙱᓪᓗᑎᒃ ᐅᖃᓪᓚᓲᓄᑦ ᐊᒻᒪ ᐅᖃᕈᓐᓇᑦᑎᐊᙱᑦᑐᓄᑦ.

ᓯᕗᓪᓕᐅᑎᔭᕆᐊᓖᑦ 1 
ᑐᕌᒐᖅ 1.1

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᓇᓗᓇᐃᖅᓯᓗᑎᒃ ᐋᖅᑭᒃᓱᐃᓗᑎᒡᓗ: 
ᐃᓄᒃᑐᑦ ᐱᓕᒻᒪᒃᓴᖅᑕᐅᔪᒃᓴᑦ
ᑐᕌᒐᖅ 1.2 ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᒐᒃᓴᑦ 
ᐱᓕᕆᐊᖑᓲᖑᕗᑦ ᐊᔾᔨᒌᙱᑦᑐᒃᑯᑦ 
ᐱᓕᕆᔾᔪᓯᒃᑯᑦ ᐊᒻᒪ ᑐᙵᕕᒃᑯᑦ, 
ᐱᔾᔪᑎᖃᓪᓗᐊᑕᖅᖢᑎᒃ ᓄᑖᓂᒃ 
ᓴᖅᑭᑕᐅᔪᓂᒃ, ᐊᑲᐅᓛᒃᑯᑦ 
ᐱᓕᕆᔾᔪᓯᕐᓂᒃ, ᐊᒻᒪ ᐃᓕᓐᓂᐊᖅᑎᑦ 
ᑲᔪᓯᑦᑎᐊᖁᓪᓗᒋᑦ.

ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ 
ᐃᖅᑲᓇᐃᔭᖅᑎᑦ ᐱᕕᖃᕆᐊᖃᕐᓂᖏᓐᓂᒃ 
ᐃᓚᐅᑦᑎᐊᖅᐸᒡᓗᒋᑦ ᐃᓄᒃᑐᑦ 
ᐃᓕᓐᓂᐊᖅᑐᑦ. ᑕᒪᓐᓇ 
ᐊᓂᒍᖅᑎᑕᐅᓂᐊᖅᐳᖅ ᐃᓕᐅᖅᑲᐃᓂᒃᑯᑦ 
ᓄᑖᓂᒃ ᐃᓕᑦᑎᕙᓪᓕᐊᓂᕐᒧᑦ 
ᐊᑐᖅᑕᐅᕙᒃᑐᓂᒃ ᐊᒃᑐᐊᓂᖃᖅᑐᓂᒃ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᓂᖏᓐᓄᑦ/
ᐃᓅᓯᖏᓐᓄᑦ ᐊᑐᖅᑕᐅᓪᓚᕆᓕᖅᑐᓄᑦ. 
ᐃᓚᒋᓪᓗᓂᐅᒃ ᑖᔅᓱᒪ ᐱᕙᓪᓕᐊᓂᐅᑉ, 
ᐱᖁᑎᑦ ᓄᑖᖑᕆᐊᖅᑕᐅᓂᐊᖅᑐᑦ 
ᐊᔾᔨᒌᖏᑦᑐᓄᑦ ᐃᓕᑦᑎᕙᓪᓕᐊᔾᔪᑎᓄᑦ 
ᐃᓚᐅᑎᓪᓗᒍ ᖃᕋᓴᐅᔭᒃᑯᑦ ᑐᑭᓯᒋᐊᕐᕖᑦ, 
ᖃᕋᓴᐅᔭᓕᕆᔾᔪᑎᑦ (apps), ᑕᕐᕆᔮᒃᓴᑦ 
ᐊᓯᖏᓪᓗ. 

ᑎᑭᑕᐅᔪᒪᔪᑦ

•	 ᐊᑐᕐᓗᒋᑦ ᓄᑖᖑᓛᑦ ᓴᖅᑭᑉᐸᓪᓕᐊᔪᓪᓗ ᐱᓕᕆᔾᔪᑎᑦ 
ᐃᖅᑲᓇᐃᔭᖅᑎᑦ ᐃᓚᐅᖁᓪᓗᒋᑦ ᐅᖃᐅᓯᕐᒥᒃ ᐃᓕᓐᓂᐊᖅᑎᓪᓗᒋᑦ.

•	 ᓴᖅᑭᓪᓗᒋᑦ ᐊᓯᔾᔨᒐᒃᓴᐅᔪᑦ ᐅᖃᐅᓯᕐᓄᑦ ᐃᓕᓐᓂᐊᖅᑎᑦᑎᔾᔪᑎᒃᓴᑦ 
ᐃᖅᑲᓇᐃᔭᖅᑎᓄᑦ.

ᐱᓕᕆᐊᖑᔪᒃᓴᑦ

•	 ᓴᖅᑭᓪᓗᒋᑦ ᓄᑖᑦ ᐱᓕᕆᖃᑎᒌᒍᑕᐅᔪᓐᓇᖅᑐᑦ ᐃᓕᓐᓂᐊᕈᑎᒃᓴᓪᓗ 
ᒪᓕᒡᓗᑎᒃ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᒐᒃᓴᖏᓐᓂᒃ ᐊᒻᒪ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᒐᒃᓴᖏᓐᓂᒃ.

•	 ᐋᖅᑭᒃᓱᐃᓗᓂ ᐊᑐᖅᑕᐅᔪᓐᓇᖅᑐᓂᒃ ᐃᓄᖕᒧᑦ ᐊᑕᐅᓯᕐᒧᑦ 
ᐃᓕᑦᑎᕙᓪᓕᐊᓂᕐᒧᑦ ᐊᑐᖅᑕᐅᕙᒃᑐᓂᒃ ᓇᓕᒧᒌᒃᑎᓪᓗᒋᑦ ᑕᒪᕐᒥᒃ 
ᐃᖅᑲᓇᐃᔭᕐᓂᕆᔭᐅᔪᑦ ᐃᓕᑦᑎᕙᓪᓕᐊᓂᕐᒧᓪᓗ ᐱᔭᐅᔭᕆᐊᓖᑦ 
ᐊᓯᔾᔨᒋᐊᒐᒃᓴᒃᑯᑦ ᐃᑲᕐᕋᖏᑦ ᓇᖕᒥᓂᕐᓗ−ᑲᔪᓯᓂᐅᔪᑦ 
ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᓂᑦ. 

ᓴᖅᑭᑕᐅᔪᑦ

•	 ᐊᖏᒡᓕᒋᐊᕐᓗᒍ ᐱᐅᓂᖓ ᖃᔅᓯᐅᓂᖏᓪᓗ ᐃᓄᒃᑐᑦ 
ᐃᓕᑦᑎᔾᔪᑕᐅᕙᒃᑐᑦ ᐃᖅᑲᓇᐃᔭᖅᑎᓄᑦ.

•	 ᐅᓄᖅᓯᒋᐊᖅᑎᓪᓗᒋᑦ ᐱᓕᕆᐊᒃᓴᑦ ᐱᓕᕆᐊᔪᓐᓇᖅᑐᑦ 
ᐃᖅᑲᓇᐃᔭᖅᑎᓄᑦ ᐃᓄᒃᑐᑦ ᐃᓕᓐᓂᐊᖅᑕᐅᔪᓐᓇᖅᑐᑦ. 

ᐊᔾᔨᒌᙱᑦᑐᑦ ᐃᓕᓐᓂᐊᖅᑕᐅᔪᒃᓴᑦ ᐊᑐᖅᑕᐅᖃᑦᑕᕐᓂᐊᖅᐳᑦ ᐊᑐᓕᖅᑎᑕᐅᕙᓪᓕᐊᓕᖅᐸᑦ 
ᐸᕐᓇᒍᑕᐅᔪᑦ, ᐃᓚᖃᖅᖢᑎᒡᓗ ᑲᑎᖅᓱᖅᑕᐅᓗᑎᒃ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒥ/
ᖃᕆᑕᐅᔭᒃᑯᑦ ᐃᓕᓐᓂᐊᕐᓂᖅ ᐃᓕᓐᓂᐊᖃᑎᒌᒍᑕᐅᓗᓂ ᐃᓕᓐᓂᐊᖅᑎᑦ 
ᐱᓕᕆᖃᑎᖃᕈᓐᓇᕐᓗᑎᒃ ᐊᓯᖏᓐᓂᒃ ᐃᓄᒃᑐᑦ ᐅᖃᓪᓚᓲᓂᒃ. ᑕᒪᓐᓇ 
ᐱᓕᕆᐊᖑᔪᓐᓇᖅᐳᖅ ᖃᕆᑕᐅᔭᒃᑯᑦ ᐅᕝᕙᓘᓐᓃᑦ ᑲᑎᙵᑎᑦᑎᓂᒃᑯᑦ 
ᐅᔾᔨᕐᓇᖅᓯᑎᑦᑎᔪᓂᒃ ᐃᓕᑦᑎᕙᓪᓕᐊᓂᕐᒥᒃ. 

ᓯᕗᓪᓕᐅᑎᔭᕆᐊᓖᑦ 1 
ᑐᕌᒐᖅ 1.2

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᓯᕗᓪᓕᐅᑎᔭᕆᐊᓖᑦ 2
ᑐᕌᒐᖅ 2 ᐃᑲᔪᖅᑐᐃᔪᑦ: ᐃᓕᓐᓂᐊᕐᑏᑦ

ᑐᕌᒐᖅ 2 ᐱᕙᓪᓕᐊᑎᑕᐅᓂᖏᑦ 
ᐃᑲᔪᖅᑐᐃᔾᔪᑎᑦ ᐃᖅᑲᓇᐃᔭᖅᑎᓄᑦ 
ᐃᓚᐅᑎᓪᓗᒋᑦ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑕᐅᔪᒃᓴᓂᒃ.

ᐃᑲᔪᖅᓱᐃᓂᖅ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᓪᓗᒋᑦ 
ᓇᓗᓇᐃᖅᑕᐅᓚᐅᖅᐳᖅ 
ᐃᓚᒋᔭᐅᔭᕆᐊᖃᓪᓚᕆᖕᓂᖏᓐᓂᒃ 
ᖃᐅᔨᒪᔭᐅᖁᓪᓗᒋᑦ ᐊᓂᒍᖅᑕᐅᕙᓪᓕᐊᔪᑦ. 
ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᑎᑦᑎᓗᓂ 
ᐱᔪᒃᓯᔾᔪᑕᐅᔪᓐᓇᖅᑐᓂᒡᓗ 
ᐃᖅᑲᓇᐃᔭᖅᑎᓄᑦ ᐃᓚᐅᔪᓄᑦ ᐃᓄᒃᑐᑦ 
ᐅᖃᐅᓯᕐᒧᑦ ᐱᓕᕆᐊᒃᓴᕆᔭᐅᔪᓄᑦ 
ᐃᑲᔪᕐᓂᐊᖅᐳᖅ ᐃᓚᐅᑦᑎᐊᖏᓐᓇᕐᓗᑎᒃ 
ᐃᓕᓐᓂᐊᖅᐸᓪᓕᐊᑎᓪᓗᒋᑦ 
ᓇᓕᒧᒌᒃᑎᓪᓗᒋᓪᓗ ᐃᖅᑲᓇᐃᔭᕐᓂᕐᒧᑦ 
ᐊᑐᕆᐊᓖᑦ. 

ᐱᓕᒻᒪᒃᓴᕐᓂᖅ ᐊᒃᑐᐊᓂᖃᕐᓂᐊᖅᑐᖅ 
ᑕᐅᑐᙳᐊᖅᑕᐅᔪᒧᑦ ᐃᓄᒃᑐᑦ 
ᐅᖃᐅᓯᓪᓗᐊᑕᕆᔭᐅᓗᓂ 
ᓄᓇᕗᑦ ᒐᕙᒪᒃᑯᓐᓂ, 
ᐃᓕᓐᓂᐊᖅᑎᑦᑎᑐᐃᓐᓇᙱᓪᓗᑎᒃ 
ᑐᕌᒐᖃᕐᓂᖅᓴᐅᙱᓪᓗᑎᒃ. 

ᑎᑭᑕᐅᔪᒪᔪᑦ

•	 ᐃᖅᑲᓇᐃᔭᖅᑎᑦ ᐅᔾᔨᕈᓱᓕᖅᑎᒃᑲᓐᓂᕐᓗᒋᑦ ᐃᖅᑲᓇᐃᔭᕐᕕᐅᔪᑦ 
ᐱᓕᕆᐊᒃᓴᖏᓐᓂᒃ ᐃᓄᒃᑐᑦ ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ, 
ᐊᒻᒪᓗᑦᑕᐅᖅ ᐃᑲᔪᖅᑐᐃᔾᔪᑎᑦ ᐊᒃᑐᐊᓂᓖᑦ ᐊᑐᐊᒐᐃᑦ. 

•	 ᓴᖅᑭᑎᑦᑎᓗᑎᒃ ᐃᑲᔪᖅᑐᐃᔾᔪᑎᓂᑦ ᐃᓕᓐᓂᐊᕐᕕᖓᓂ ᓄᓇᕗᑦ 
ᒐᕙᒪᖓᓂ.

•	 ᓇᐅᑦᑎᖅᓱᕐᓗᒋᑦ ᐱᓕᕆᐊᑉ ᐱᕙᓪᓕᐊᓂᖏᑦ ᐋᖅᑭᒋᐊᕐᓗᒋᓪᓗ 
ᐃᖅᑲᓇᐃᔭᖅᑎᑦ ᑎᑎᖅᑲᖁᑎᖏᑦ ᒪᓕᒡᓗᒋᑦ.

ᐱᓕᕆᐊᖑᔪᒃᓴᑦ

•	 ᐋᖅᑭᒃᓱᐃᔪᖃᕐᓗᓂ ᑎᓕᓯᔾᔪᑕᐅᔪᒥᒃ ᑐᓴᐅᒪᑎᑦᑎᓂᕐᒧᓪᓗ 
ᐱᖁᑎᓂᒃ ᐱᐅᓯᒋᐊᖅᑎᑦᑎᔪᒪᓂᕐᒧᑦ ᑐᑭᓯᐅᒪᓂᕆᔭᐅᔪᓂᒃ 
ᑐᑭᓕᐅᕆᓂᕐᒥᒡᓗ ᑎᑎᕋᖅᓯᒪᓂᖓᓂᒃ 12(g)-ᒥ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ ᐊᒻᒪᓗ 
ᐅᔾᔨᕈᓱᓕᖅᑎᑦᑎᓂᕐᒥᑦ ᐊᒃᑐᐊᓂᓕᖕᓂᑦ ᑮᓇᐅᔭᓕᕆᓂᕐᒧᑦ 
ᐃᑲᔫᑎᓂᑦ ᐃᖅᑲᓇᐃᔭᖅᑎᓪᓚᕆᖕᓄᑦ ᐱᕕᒃᓴᕆᔭᐅᔪᓂᑦ.

•	 ᐋᖅᑭᒃᓱᐃᓗᑎᒃ ᑐᓂᐅᖅᑲᐃᓗᑎᒡᓗ ᐃᓄᒃᑐᑦ ᐃᓕᓐᓂᐊᕈᑎᒃᓴᓂᒃ 
ᓄᓇᕗᑦ ᒐᕙᒪᒃᑯᓐᓂᓕᒫᖅ. ᐋᖅᑭᒃᓱᐃᓗᓂ ᐱᓕᕆᐊᒃᓴᓂᒃ 
ᐃᓚᐅᓂᕐᒧᑦ ᐃᓕᑦᑎᕙᓪᓕᐊᓂᕐᒥᒃ ᐱᓕᕆᕝᕕᒋᔭᐅᔪᓂ 
ᐅᑯᑎᒎᓇᖅ, ᐊᔪᕈᓐᓃᖅᓴᖅᑎᑦᑎᓂᒃᑯᑦ ᐃᓕᖅᑯᓯᑐᖃᒃᑯᓪᓗ 
ᐱᓕᕆᐊᖑᕙᒃᑐᓄᑦ. 

•	 ᓇᓗᓇᐃᖅᓯᓗᓂ ᐊᒻᒪᓗ ᐋᕿᒃᓱᐃᓗᓂ ᓈᓴᐅᑎᓂᒃ/
ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐋᖅᑭᐅᒪᔪᒥᒃ ᖃᐅᔨᒪᓂᕐᒧᑦ ᐊᒻᒪᓗ 
ᐋᕿᒋᐊᖅᓯᓂᕐᒧᑦ ᑐᕌᖓᔪᓕᕆᓂᕐᒧᑦ ᐊᒻᒪᓗ ᑕᐃᒎᓯᓕᐅᕆᓂᕐᒧᑦ 
ᐱᔭᕆᐊᖃᖅᑐᓂᒃ.

ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓂᐊᕆᕗᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ 
ᐱᓕᕆᐊᖑᓂᖏᓐᓂᒃ ᐱᕙᓪᓕᐊᑎᑕᐅᔪᓂᒃ ᐊᒻᒪ ᐊᑐᓕᖅᑎᑕᐅᔪᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ ᐱᐅᔪᒥᒡᓗ ᐊᒃᑐᐃᔾᔪᑕᐅᓲᓂᒃ 
ᐃᖅᑲᓇᐃᔮᖃᐃᓐᓇᕐᓂᕐᒧᑦ. 

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᓯᕗᓪᓕᐅᑎᔭᕆᐊᓖᑦ 2
ᑐᕌᒐᖅ 2 ᐃᑲᔪᖅᑐᐃᔪᑦ: ᐃᓕᓐᓂᐊᕐᑏᑦ

ᓴᖅᑭᑕᐅᔪᑦ

•	 ᐃᖅᑲᓇᐃᔭᖅᑏᑦ ᑐᑭᓯᐅᒪᕗᑦ ᐃᓕᑦᑎᕙᓪᓕᐊᓂᖅ ᐃᓄᒃᑐᑦ 
ᐱᔪᓐᓇᐅᑎᒋᔭᐅᓂᖓᓂᒃ ᓴᐳᔾᔭᐅᓯᒪᓪᓗᓂ ᐅᑯᑎᒎᓇᖅ, 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒧᑦ ᑕᒪᓐᓇᓗ 
ᓄᖅᑲᖓᑎᑕᐅᔭᕆᐊᖃᙱᖦᖢᓂ ᐃᖅᑲᓇᐃᔭᕐᕕᒋᒐᔪᒃᑕᖏᓐᓄᑦ 
ᑕᒪᓐᓇᓗ ᓴᖅᑭᑎᑦᑎᑐᐃᓐᓇᕆᐊᖃᖅᖢᓂ ᑮᓇᐅᔭᑎᒍᑦ 
ᐊᔭᐅᕆᒋᐊᕈᑎᓂᒃ, ᓴᖅᑭᑎᑦᑎᑐᐃᓐᓇᕆᐊᖃᖅᖢᓂᓗ 
ᐅᓄᖅᓯᒋᐊᕐᓗᑎᒃ ᐃᓄᒃᑐᑦ ᐱᓕᒻᒪᒃᓴᖅᑕᐅᔪᒪᔪᓄᑦ.

•	 ᐅᓄᖅᓯᒋᐊᕐᓗᒋᑦ ᐅᖃᐅᓯᓕᕆᓂᕐᒧᑦ ᐃᑲᔫᑎᒃᓴᑦ ᐊᒻᒪ 
ᐱᕕᒃᓴᕆᔭᐅᔪᓂᑦ ᐅᖃᐅᓯᓕᕆᓂᕐᒧᑦ. 

•	 ᓄᓇᕗᑦ ᒐᕙᒪᒃᑯᑦ ᖃᐅᔨᓴᕈᓐᓇᖅᑎᓪᓗᒋᑦ ᐊᒻᒪ 
ᓇᐅᑦᑎᖅᓱᕐᓗᑎᒃ ᐃᖅᑲᓇᐃᔭᖅᑎᑦ ᐅᖃᐅᓯᖓᓂ 
ᖃᓄᐃᑉᐸᓪᓕᐊᓂᖓᓂᒃ ᐊᒻᒪ ᐅᓂᒃᑳᕈᓐᓇᕐᓗᑎᒃ 
ᐃᖅᑲᓇᐃᔭᕐᕕᖕᒥ ᑐᕌᒐᕆᔭᐅᔪᑦ ᐅᖃᐅᓯᕐᒧᑦ.

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᓯᕗᓪᓕᐅᑎᔭᕆᐊᓖᑦ 3 
ᑐᕌᒐᖅ 3

ᓴᖅᑭᔮᖅᑎᑦᑎᓂᕐᒥᑦ: ᐱᓕᕆᐊᒃ- 
ᓴᐅᔪᓐᓇᖅᑐᑦ ᑲᑐᔾᔨᖃᑎᒌᖕᓂᕐᓗ 
ᑐᕌᒐᖅ 3 ᓴᖅᑭᔮᖅᑎᑕᐅᒃᑲᓐᓂᕐᓂᖓ 
ᐃᓄᒃᑐᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᖅ 
ᐅᔾᔨᕈᓱᓕᖅᑎᑦᑎᓂᐊᖅᑐᖅ 
ᐱᓕᒻᒪᒃᓴᕐᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ 
ᐊᒻᒪᓗ ᐃᑲᔪᕐᓗᓂ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 
ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᕐᓂᕐᒧᑦ 
ᐃᓚᐅᖃᑕᐅᔪᓂᒃ.

ᐊᒥᓱᓂᒃ ᓴᙱᔪᓂᒃ ᓄᓇᓕᖕᓂ 
ᑲᑐᔾᔨᖃᑎᒌᑕᖃᖅᐳᖅ 
ᓄᓇᕘᓕᒫᒥ ᐃᑲᔪᖅᑐᐃᕙᒃᑐᓂᒃ 
ᐅᔾᔨᕐᓇᖅᓯᑎᑦᑎᕙᒃᑐᓂᒡᓗ ᐃᓄᒃᑐᑦ 
ᐅᖃᐅᓯᕐᒥᒃ ᐊᑐᖅᐸᖕᓂᕐᒥᒃ. ᐅᖃᐅᓯᕐᓄᑦ 
ᐱᓕᒻᒪᒃᓴᐃᔨᑦ ᐋᖅᑭᒃᓯᓂᐊᖅᑐᑦ 
ᐱᓕᕆᖃᑎᒌᖕᓂᕐᓂ ᐊᔾᔨᒌᖏᑦᑐᓂᒃ 
ᑎᒍᒥᐊᖅᑎᐅᖃᑕᐅᔪᓂᑦ ᑐᕌᕆᔭᖏᓐᓄᑦ:

•	 ᓴᖅᑭᑎᑦᑎᓂᕐᒥᑦ ᐅᔾᔨᕈᓱᑦᑎᑦᓯᓂᕐᒥᑦ 
ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᓂᑦ 
ᐃᓕᓐᓂᐊᕐᓂᕐᒧᓪᓗ ᐱᕕᖃᕐᓂᐅᔪᓂᑦ; 
ᐊᒻᒪᓗ

•	 ᐊᑎᓕᐅᖅᑕᐅᓗᑎᒃ ᓄᓇᕗᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᔪᑦ ᐃᓄᒃᑐᑦ ᐅᖃᐅᓯᕐᒧᑦ 
ᐱᓕᒻᒪᒃᓴᓂᕐᒧᑦ.

ᑎᑭᑕᐅᔪᒪᔪᑦ

•	 ᐋᖅᑭᒃᓱᐃᔪᖃᕐᓗᓂ ᑐᕌᕆᔭᐅᔪᓂᒃ ᑐᓴᐅᒪᑎᑦᑎᓂᕐᒥᒃ 
ᓇᓗᓇᐃᖅᑕᐅᕙᒌᖅᑐᓄᑦ ᐃᓕᑦᑎᕙᓪᓕᐊᑐᐃᓐᓇᕆᐊᓕᖕᓄᑦ.

•	 ᓴᙱᓕᑎᑦᓯᓂᕐᒥᑦ ᑲᑐᔾᔨᖃᑎᒌᖕᓂᕐᒥᑦ ᐅᖃᐅᓯᓕᕆᓂᕐᒧᑦ 
ᑲᑐᔾᔨᖃᑎᒌᖕᓂᕐᒥᑦ ᐅᔾᔨᕈᓱᑦᑎᑦᑎᓂᕐᒥᑦ ᐱᔪᒪᓂᕐᒥᑦ ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓂᑦ.

•	 ᓴᖅᑭᑎᑦᑎᔪᖃᕐᓗᓂ ᐃᑲᔪᖅᑐᐃᔪᒥᒃ ᐃᓂᒥᒃ ᐃᖅᑲᓇᐃᔭᖅᑎᓄᑦ 
ᐃᓚᐅᖃᑦᑕᕐᓂᐊᖅᑐᓂᒃ ᐃᓄᐃᓐᓇᖅᑐᓐ ᓴᖅᑭᑎᑦᑎᒃᑲᓐᓂᕐᓂᕐᒥᒃ.

ᐱᓕᕆᐊᖑᔪᒃᓴᑦ

•	 ᐋᖅᑭᒃᓱᐃᔪᖃᕐᓗᓂ ᑲᔪᓯᑎᑦᑎᔪᖃᕐᓗᓂᓗ 
ᑎᑎᕋᖅᓯᒪᔪᖁᑎᒋᔭᐅᔪᓂᒃ ᐱᓇᔪᒃᓯᒪᑐᐃᓐᓇᕆᐊᓕᖕᓄᑦ 
ᐅᖃᐅᓯᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓴᖅᑭᑎᑦᑎᔪᖃᕐᓗᓂᓗ 
ᑐᓴᐅᒪᑎᑦᑎᓂᕐᒥᒃ ᒪᓂᒪᔪᓄᑦ ᐱᓕᕆᐊᒃᓴᓄᑦ 
ᐋᖅᑭᒃᓱᖅᑕᐅᓯᒪᔪᓄᑦ ᓇᓃᓐᓂᖏᓐᓄᑦ ᐱᔭᕆᐊᖃᖅᑕᖏᓐᓄᓪᓗ.

•	 ᐋᖅᑭᒡᓗᒋᑦ ᐱᓕᕆᖃᑎᒌᒍᓯᑦ ᓄᓇᓕᖕᓂ ᐅᖃᐅᓯᓕᕆᓂᕐᒧᑦ 
ᓇᖕᒥᓂᖃᖃᑕᐅᔪᑦ ᖃᐅᔨᓇᓱᒡᓗᒋᑦ ᐱᓕᕆᖃᑎᒌᒡᓗᓂ 
ᐃᓕᓐᓂᐊᖅᑕᐅᔪᒃᓴᑦ ᐃᓕᖅᑯᓯᕐᒧᑦ ᐊᒻᒪ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᔪᓐᓇᖅᑐᓂᑦ.  

•	 ᐱᓕᕆᖃᑎᒋᓗᒋᑦ ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᐱᓕᕆᖃᑎᒌᑦ, 
ᓇᓗᓇᐃᕐᓗᒋᑦ ᐱᓕᕆᐊᖑᖔᕈᓐᓇᖅᑐᑦ ᐱᕙᓪᓕᐊᑎᑦᑎᓂᐊᕐᓗᓂ 
ᐃᓚᐅᔪᓐᓇᖅᑐᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᐃᓱᒪᒋᓗᒋᑦ: 
ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ, ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᖅ 
ᐊᒻᒪ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐱᓕᕆᐊᑦ. 

ᓴᖅᑭᑕᐅᔪᑦ

•	 ᐅᓄᖅᓯᒋᐊᕐᓗᒋᑦ ᐃᓚᐅᖃᑦᑕᖅᑐᑦ ᐱᓕᒻᒪᒃᓴᖅᑐᓂᒃ.
•	 ᐅᓄᖅᓯᒋᐊᕐᓗᒋᑦ ᐃᖅᑲᓇᐃᔭᖅᑏᑦ ᐱᓕᕆᔪᒪᔪᑦ ᐃᓄᒃᑐᑦ 
ᐅᖃᐅᓯᕐᒥᒃ ᐱᓕᒻᒪᒃᓴᓂᕐᒥᒃ.

•	 ᐅᓄᖅᓯᒋᐊᖅᑎᓪᓗᒋᑦ ᐱᕕᒃᓴᐃᑦ ᐃᖅᑲᓇᐃᔭᖅᑎᓄᑦ 
ᐃᓚᐅᔪᓐᓇᖁᓪᓗᒋᑦ ᐃᓄᐃᓐᓇᖅᑐᓐ ᐅᖃᐅᓯᕐᒥᒃ ᐃᓕᓐᓂᐊᕐᓗᑎᒃ 
ᐊᒻᒪ ᖁᕝᕙᕆᐊᖅᑎᑕᐅᓗᑎᒃ.  

ᐃᓄᒃᑐᑦ ᐅᖃᐅᓯᕐᒥᒃ ᐱᓕᒻᒪᒃᓴᕈᑎᒃᓴᓄᑦ ᐸᕐᓇᐅᑦ 2025-2028

ᐱᐅᓯᒋᐊᖅᑎᑦᓯᓂᖅ 
ᓵᑕᐅᓕᕈᓐᓇᕐᓂᕐᒥᒃ ᑲᒪᒋᔭᖃᕐᓂᕐᒧᓪᓗ
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 
ᐱᓕᕆᕝᕕᒃ ᓴᖅᑭᑎᑦᑎᓂᐊᖅᑐᑦ 
ᓵᑕᐅᔪᓐᓇᕐᓂᕐᒧᑦ ᖃᐅᔨᓴᕐᓂᕐᒧᓪᓗ 
ᐸᕐᓇᐅᑎᒥᑦ ᐊᑐᓕᖅᑎᑦᑎᓂᕐᒧᑦ 
ᑖᔅᓱᒪᖓᑦ ᐱᓕᕆᖃᑎᒌᖕᓂᕐᒧᑦ 
ᐱᕙᒌᔭᐅᑎᒥᑦ. ᐊᑕᐅᓯᐅᓕᖓᔪᑦ 
ᐋᖅᑭᐅᒪᓂᕆᓂᐊᖅᑕᖏᑦ ᓵᑕᐅᔪᓐᓇᕐᓂᕐᒧᑦ 
ᐊᒻᒪᓗ ᓇᐅᑦᑎᖅᓱᖅᓯᓂᕐᒧᑦ 
ᖃᓄᐃᓕᐅᕐᓂᐅᔪᓂᒃ ᐅᓂᒃᑳᓕᐅᕆᓂᐊᖅᑐᑦ 
ᐱᓕᕆᐊᒃᓴᒧᑦ ᓇᓗᓇᐃᖅᓯᔾᔪᑎᓂᒃ 
ᐊᒻᒪᓗ ᐱᕙᓪᓕᐊᓂᐅᔪᓂᒃ. 
ᐊᑐᓕᖅᑎᑕᐅᕙᓪᓕᐊᑎᓪᓗᒍ 
ᐃᓚᒋᔭᐅᓪᓗᓂ, ᐅᖃᐅᓰᑦ 
ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓ 
ᐋᖅᑭᒃᓱᐃᓂᐊᕐᒥᔪᑦ ᐱᓕᕆᐊᒃᓴᓄᑦ 
ᓇᓗᓇᐃᖅᓯᔾᔪᑎᓂᒃ ᓇᓗᓇᐃᖁᓪᓗᒋᑦ 
ᐅᓂᒃᑳᓕᐅᖃᑦᑕᕋᓗᐊᕐᒪᖔᑦ 
ᐱᓕᕆᐊᒃᓴᓕᒫᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ 
ᐊᒻᒪ ᓄᓇᕗᓕᒫᒥ ᐅᓂᒃᑳᓕᐅᕆᐊᖃᕐᓂᕐᒧᑦ 
ᐊᑐᖅᑕᐅᔭᕆᐊᓕᖕᓂ. 

ᐱᓕᕆᐊᕆᔭᐅᔪᑦ ᐃᓕᑕᕆᔭᐅᓯᒪᔪᓄᑦ 
ᐅᖃᐅᓯᕐᓄᑦ ᐱᓕᕆᕝᕕᖕᒥ 
ᐊᒃᑐᖅᓯᓯᑲᐅᑎᒋᕙᒃᐳᑦ ᑕᒪᐃᓐᓄᑦ 
ᐅᖃᐅᓯᕐᓄᑦ ᐱᓕᕆᖃᑎᒋᔭᐅᕙᒃᑐᓄᑦ, 
ᐱᖃᖃᑕᐅᔪᓄᑦ ᓄᓇᕗᑦ ᒐᕙᒪᖓᑕᓗ 

ᐃᖅᑲᓇᐃᔭᖅᑎᖏᓐᓄᑦ. ᑲᔪᓯᔪᒃᑯᑦ 
ᓇᐅᑦᑎᖅᓱᖅᓯᓂᖅ ᑐᕌᕆᔭᐅᔪᓂᒃ 
ᑎᑭᑕᐅᔪᒪᔪᓂᒡᓗ ᑕᕝᕙᓂ 
ᖃᓄᐃᓕᐅᖅᑕᐅᔪᒪᔪᒥ ᐱᑎᑦᑎᕗᖅ 
ᐱᕕᒃᓴᒥᒃ ᐆᒃᑐᕋᖅᓯᓂᐊᕐᓗᓂ 
ᑲᔪᓯᕙᓪᓕᐊᓂᕆᔭᐅᔪᒥᒃ ᑕᒪᐃᓐᓂ 
ᐊᑐᓂᑦ ᓇᓗᓇᐃᖅᑕᐅᓯᒪᔪᓂ 
ᓯᕗᓪᓕᖅᐸᐅᔾᔭᐅᓯᒪᔪᓂᒃ. 

ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 
ᐱᓕᕆᕝᕕᒃ ᓴᖅᑭᑎᑦᓯᓂᐊᖅᑐᖅ 
ᒥᓂᔅᑕ ᐅᖃᐅᓯᓕᕆᓂᕐᒧᑦ ᐊᕐᕌᒍᑕᒫᑦ 
ᐅᓂᒃᑳᕐᒥᑦ ᖃᓄᐃᓕᖓᓕᕐᓂᖓᓂᑦ 
ᐱᕙᓪᓕᐊᓂᖓᓂᓪᓗ ᐊᑐᓕᖅᑎᑦᑎᓂᕐᒥᑦ 
ᑖᑦᓱᒪᖓᑦ ᐱᓕᕆᖃᑎᒌᓐᓂᕐᒧᑦ 
ᐱᕙᒌᔭᕐᓂᕐᒥᑦ ᐅᓂᒃᑳᓂᓪᓗ ᐊᑐᓂᑦ 
ᓯᕗᓪᓕᐅᔾᔨᓂᕐᒧᑦ ᓇᓗᓇᐃᖅᑕᐅᓯᒪᔪᓂᑦ 
ᑖᔅᓱᒧᖓ ᐸᕐᓇᐅᑎᒧᑦ.

ᐊᑐᓕᖅᑎᑕᐅᑦᑎᐊᕋᓗᐊᕆᐊᒃᓴᖏᓐᓂᒃ 
ᑖᒃᑯᐊ ᐸᕐᓇᐅᑎᖏᑦ, 
ᐱᓕᕆᕝᕕᐅᔪᖅ ᖃᐅᔨᓴᕐᓂᐊᖅᐳᑦ, 
ᐋᖅᑭᒋᐊᖅᑕᐅᔭᕆᐊᓕᖕᓂᓪᓗ 
ᐋᖅᑭᒃᓱᖅᑕᐅᖏᓐᓇᕋᓗᐊᕆᐊᒃᓴᖏᓐᓂᑦ 
ᐊᑐᓕᖅᑎᑕᐅᓂᓕᒫᖏᓐᓂᑦ. 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ 

ᐱᓕᕆᐊᑦ ᐱᕙᓪᓕᐊᑎᑦᑎᓂᐊᖅᑐᑦ 
ᐱᓕᕆᓂᖏᓐᓄᑦ ᓇᓗᓇᐃᖅᓯᔾᔪᑎᓂᑦ 
ᖃᐅᔨᓴᕐᓂᕐᒧᑦ ᓇᐅᑦᑎᖅᓱᕐᓂᕐᒥᓪᓗ 
ᐱᕙᓪᓕᐊᓂᐅᔪᓂᑦ, ᓴᖅᑭᑎᑦᑎᓂᕐᒥᑦ 
ᐱᓕᕆᔾᔪᓯᕐᓂᑦ ᖃᐅᔨᓴᒐᒃᓴᓂᑦ 
ᖃᐅᔨᓴᒐᒃᓴᓂᓪᓗ ᑎᑎᕋᖅᓯᒪᔪᓂᑦ 
ᖃᐅᔨᓴᖅᑕᐅᓂᑯᓂᑦ, ᑐᑭᒧᐊᑦᑎᑦᑎᓂᕐᒥᓪᓗ 
ᑲᑎᑎᑦᓯᓂᕐᒥᑦ ᖃᐅᔨᓴᕐᓂᕐᒥᓪᓗ 
ᖃᓄᐃᓕᖓᓕᕐᓂᖏᓐᓂᑦ ᓴᖅᑭᐸᓪᓕᐊᔪᓂᑦ.

